
THE WRITTEN SOURCES OF THE TIMURID PERIOD AND THEIR CLASSIFICATION. Look 
to the past. 2026, vol. 9, issue 1. 

 
 

http://dx.doi.org/10.5281/zenodo.18498754 
 
 

ANNOTATSIYA 
Mazkur maqolada Temuriylar davri yozma manbalarida uchraydigan sovuq qurollar 

haqidagi ma’lumotlar tahlil qilinib, ularni funsional belgilariga ko‘ra sanchuvchi, kesuvchi va zarb 
beruvchi guruhlarga ajratish maqsad qilingan. Tadqiqot jarayonida Nizomiddin Shomiy va 
Sharafiddin Ali Yazdiyning “Zafarnoma” asarlari, Zahiriddin Muhammad Boburning “Boburnoma” 
va boshqa tarixiy manbalardagi ma’lumotlarga tayaniladi. Ushbu manbalar orqali sovuq 
qurollarning terminologiyasi, qo ‘llanish doirasi va harbiy amaliyotdagi o‘rni aniqlashtiriladi. 
Nayza, qilich, xanjar, shashpar, cho‘qmor, kestan, tabarzin va bolta kabi sovuq qurollar ularning 
turlari va xususiyatlari tahlil qilingan. 

Kalit so‘zlar: Amir Temur, Temuriylar, Nayza, Qilich, Shashpar, Tabarzin,  
  

Полванов Азим Кучкарович  
Ташкентский архитектурно-строительный университет 

 преподаватель кафедры «Узбекского и иностранных языков» 
 

КОЛЮЩЕЕ, РЕЖУЩЕЕ И УДАРНОЕ ХОЛОДНОЕ ОРУЖИЕ 
В ПИСЬМЕННЫХ ИСТОЧНИКАХ ТИМУРИДСКОГО ПЕРИОДА И ИХ 

КЛАССИФИКАЦИЯ 
 

АННОТАЦИЯ 
В статье анализируются сведения о холодном оружии, зафиксированные в 

письменных источниках тимуридского периода, с целью их классификации по 
функциональным признакам на колющее, режущее и ударное оружие. В ходе исследования 
использованы данные из произведений Низам ад-Дина Шами и Шараф ад-Дина Али Йезди 
«Зафар-наме», Захириддина Мухаммада Бабура «Бабур-наме», а также других исторических 
источников. На основе анализа данных источников уточняются терминология холодного 
оружия, сферы его применения и роль в военной практике. В статье рассматриваются такие 
виды холодного оружия, как копьё, меч, кинжал, шашпар, булава, кестан, табарзин и боевой 
топор, анализируются их разновидности и характерные особенности. 

http://dx.doi.org/10.5281/zenodo.18498754

PIERCING, CUTTING, AND BLUNT COLD WEAPONS 
IN THE WRITTEN SOURCES OF THE TIMURID PERIOD AND THEIR 

CLASSIFICATION 
ABSTRACT 

This article analyzes information on cold weapons recorded in the written sources of the 
Timurid period, with the aim of classifying them according to functional characteristics into 
piercing, cutting, and blunt weapons. The study is based on data drawn from the works Zafarnama 
by Nizam al-Din Shami and Sharaf al-Din Ali Yazdi, Baburnama by Zahir al-Din Muhammad 
Babur, as well as other historical sources. On the basis of these materials, the terminology of cold 
weapons, their fields of application, and their role in military practice are clarified. The article 
examines such types of cold weapons as the spear, sword, dagger, shashpar, mace, kestan, tabarzin, 
and battle axe, analyzing their varieties and characteristic features. 

Index Terms: Amir Temur, Timurids, spear, sword, shashpar, tabarzin. 
  
1. Dolzarbligi: 
Bugungi kunga qadar Temuriylar davri qurollariga bag‘ishlangan tadqiqotlarda asosan 

arxeologik topilmalar yoki umumiy harbiy tarix masalalari yoritilgan bo‘lib, yozma manbalar 
asosida sovuq qurollarning tasnifi, terminologik xususiyatlari va manbalardagi semantik yuklamasi 
maxsus ilmiy izlanish obyekti sifatida kam o‘rganilgan. Bu esa mazkur mavzuni manbashunoslik 
yondashuvi asosida qayta ko ‘rib chiqish zaruratini yuzaga keltiradi. 

Shu jihatdan, Temuriylar davri yozma manbalarida sanchuvchi, kesuvchi va zarb beruvchi 
sovuq qurollarni aniqlash, ularni funksional va tipologik jihatdan tasniflash, shuningdek, har bir 
qurol turining harbiy amaliyotdagi o‘rnini manbalar asosida tahlil qilish bugungi tarixshunoslik 
uchun dolzarb ilmiy muammo hisoblanadi.  

2. Metod va o‘rganilganlik darajasi:  
Tadqiqot jarayonida mavzuga oid ma’lumotlarni o‘rganishda mantiqiy fikrlash, ilmiy 

mulohaza, tizimli yondashuv usullaridan foydalanilgan. 
Amir Temur va Temuriylar saltanatidagi qo‘shin, qurol-aslahalar, harbiy strategiyalarini 

ba’zi jihatlarini tahlil qilgan. Xorijlik olimlardan L. Keren[1], B. Mans[2], M. Ivanin[3] kabi 
olimlar ham Amir Temur va Temuriylar davridagi qurol aslahalar haqidagi masalalarga to‘xtalib 
o‘tganlar.O‘zbekistonda ham ushbu masala B. Ahmedov[4], Азамат Зиё.[5]Hamidulla 
Dadaboyev[6], Sh. Uljayeva{7]  va boshqalar ham qisman to‘xtalib o‘tgan. 

Mavzu bugungi kunga qadar to‘liq o‘rganilmagan va soha tarixini o‘rganish bugungi kunda 
dolzarb masalalardan biri hisoblanadi. 

 
3.Tadqiqot natijalari: 
XIV-XV asrlarda Markaziy Osiyo va unga tutash hududlar tarixida harbiy-siyosiy jarayonlar 

keskin faollashgan davr bo‘lib, bu jarayonlarda Temuriylar davlati muhim o‘rin egallaydi. Amir 
Temur va uning vorislari olib borgan harbiy yurishlar nafaqat siyosiy hududlarning kengayishi, 
balki harbiy ish tashkil etilishi, qurollanish tizimi va qo‘shin ta’minotining takomillashuvi bilan 
ham harakterlanadi. Shu jihatdan Temuriylar davrida qo‘llanilgan sovuq qurollarni o‘rganish harbiy 
tarix, manbashunoslik va qurolshunoslik nuqtai nazaridan dolzarb ilmiy masalalardan biri 
hisoblanadi. Temuriylar qo‘shinida qo‘llanilgan harbiy qurol-aslahalarning muhim qismini 
sanchuvchi, kesuvchi va zarb beruvchi sovuq qurollar tashkil etgan. Ushbu qurollar asosan yaqin 
masofadagi janglarda qo‘llanilib, askarlarning jangovar tayyorgarligi va individual mahoratini 
namoyon etuvchi asosiy vositalardan biri bo‘lgan. Yozma manbalarda ushbu qurol-aslahalar haqida 



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                                    №1 | 2026 

81 

uchraydigan ma’lumotlar Temuriylar qo‘shining qurollanish darajasi yuqori va tizimli bo‘lganligini 
ko‘rsatadi. Kesuvchi sovuq qurollar orasida qilich Temuriylar davri harbiy qurollarining eng muhim 
va ramziy turi sanaladi. Qilich nafaqat jang quroli, balki harbiy mavqe va sharaf timsoli sifatida 
ham e’tirof etilgan. “Temur tuzuklari”da[8]   harbiy intizom va jangovar tayyorgarlik, harbiylarning 
qurollanish masalalari yoritilar ekan, oddiy askarlar, o‘nboshi, yuzboshi, mingboshi va yuqori 
martabali amirlar ham qilich bilan qurollanshi ta’kidlanadi. Ushbu ma’lumotlar shuni anglatadiki, 
Amir Temur qo‘shinida qurollarning minimal va majburiy standartlari mavjud bo‘lib, qilich har bir 
jangchi uchun zarur va ajralmas qurol sifatida belgilangan, har bir harbiy bug‘in vakilining shaxsiy 
jangga tayyor bo‘lishi majburiy hisoblangan. Bu holat harbiy intizom, mas’uliyat va  jangovar 
tayyorgarlik ierarxik mansabdan ustun qo‘yilganini anglatadi. Temuriylar davrida ham janglarda 
qilichning ahamiyati katta bo‘lgan.  Zahiriddin Muhammad Bobur qilichning boshqa qurollardan 
afzalligi va ustunligini quyidagicha bayon etgan. “Shashpar, cho‘qmor, kestan, tabarzin va bolta 
tegsa bir yerga ta’sir qiladi; agar qilich tegsa boshdan oyoqqacha kesadi.”[9] Shuningdek, bu davrda 
shamshirlardan ham keng foydalanilgan qilich va shamshirning asosiy farqi qilich-to‘g‘ri yoki juda 
kam egri, tig‘i nisbatan kengroq asosan  ikki qirrali bo‘lgan. Shamshir-ancha egri shaklda, tig‘i 
ingichka va cho‘ziq asosan bir qirrali bo‘lgan. Nizomiddin Shomiy va Sharafiddin Ali 
Yazdiylarning “Zafarnoma” asarlari va boshqa tarixiy manbalarda qilich bilan olib borilgan janglar 
tasviri Temuriylar qo‘shinining yaqin masofadagi janglarda yuqori mahoratga ega bo‘lganidan 
dalolat beradi.  

Sovuq qurollar tarkibiga xanjar kabi qisqa masofadagi jang qurollari ham taalluqli bo‘lib, 
ular asosan qo‘shimcha yoki yordamchi qurol vazifasini bajargan. Xanjar yaqin janglarda, ayniqsa 
tor joylarda yoki jangning yakuniy bosqichlarida ishlatilgan. Manbalarda bu qurol ko‘proq 
individual janglar tasvirida uchraydi. Xanjarning ham bir nechta turlari bo‘lgan Misol uchun 
“Temur tuzuklari”da harbiy sarkardalar devonxonaga, bazm-majlislarga bo‘kda va qilichsiz 
kelsinlar,[10] deb aytilgan. Bo‘kda - tig‘i qisqa, yarim egri kundalik va marosimiy xanjar 
hisoblangan. Bundan tashqari dashna - to‘g‘ri va uchli sanchish uchun maxsus mo‘ljallangan, tor va 
uchli tig‘ga ega jangovar xanjarlardan ham foydalanilgan.  

Sanchuvchi qurollar ichida nayza Temuriylar qo‘shinida keng qo‘llanilgan asosiy 
qurollardan biri hisoblanadi. Nayza asosan otliq qo‘shin tomonidan dushman safini yorib o‘tish, 
hujumni kuchaytirish va tartibni buzish maqsadida qo‘llanilgan. Manbalarda nayzaning jang 
taktikasidagi ahamiyati alohida ta’kidlanib, u qo‘shin hujumining asosiy vositalaridan biri sifatida 
ko‘rsatiladi. “Temur tuzuklari”da amir ul-umaroga bayroq, nog‘ara va amirlarning darajasini  
bildiruvchi uchu o‘tkir nayza berilishini aytiladi.[11] Bu yerda nayza faqat jang quroli emas, balki 
siyosiy va harbiy mavqei belgisi sifatida ishlatilganligini ko‘rishimiz mumkin. Nizomiddin 
Shomiyning “Zafarnoma” asarida ham nayza haqida ma’lumotlar bayon etilgan, “Shoh Mansur  
hamla qilib yaqin keldi Sohibqiron Amir Temur jon oluvchi nayzasi zarbi bilan uning hayotini 
halokatga uchratishni xohladi, lekin uning nayzasini olib yuruvchi Po‘lod ismli nayzador yigiti 
jangning haybatidan qo‘rqib, o‘z joyidan qochgan edi.”[12] mazkur lavha Temuriylar davrida nayza 
yaqin jangda muhim va hal qiluvchi qurol bo‘lganini, shuningdek, sarkardalarning ba’zi shaxsiy 
qurollari maxsus jangchilar tomonidan olib yurilganini ko‘rsatadi. Shu bilan birga, harbiy 
muvaffaqiyatda inson omili – jasorat, intizom va mas’uliyatning qurol-aslahadan kam bo‘lmagan 
ahamiyatga ega ekanini ochib beradi. Lyusen Kerenning “Amir Temur Saltanati” asarida Amir 
Temur qo‘shinining Hindistondagi janglari quyidagicha tasvirlangan “Otliq askarlar favjlari nayza 
otib va qilich solib fellarni shunchalar qonga beladilarki, xartumlari kesilgan, tilingan va nayzalar 
ilma-teshik qilgan jonivorlar tartibsiz ravishda chekina boshladilar.”[13] Keltirilgan manbada tilga 
olingan “nayza otib” iborasi Temuriylar qoʻshinida keng qoʻllangan, yengil vaznli va uloqtirish 
uchun maxsus muvozanatlangan, uloqtiriladigan nayza — sanchqini (zubin) nazarda tutmoqda. 
Tarixiy yozma manbalarda  nayza Temuriylar qo‘shinida keng qo‘llanilgan asosiy sovuq 
qurollardan biri sifatida tasvirlanadi. Nayzalarni vazifasi, qo‘llanish usuli hamda konstruktiv 
xususiyatlariga ko‘ra quyidagi turlarga ajratish mumkin:  

1.Uzun jangovar nayza. (asosiy otliq nayzasi) 
Xususiyati: Uzunligi taxminan 4-6 metrli nayza, yog‘och sop, uch qismi temirdan. 



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                                    №1 | 2026 

82 

Vazifasi: Dushman safini yorib o‘tish. Yakka jangda hal qiluvchi zarba berish. Dushman 
hujumidan himoyalanishda  ham foydalanilgan. 

2.Qisqa nayza (Harbiy yordamchi nayza). 
Xususiyati: uzunligi 1,5-2,0 metr, yengil va tez harakatga mos. 
Vazifasi: Yakka jangda, tor ioylarda, piyoda janglarda hal qiluvchi zarba berish. 
3.Uloqtiriladigan nayza (sanchqi-zubin). 
Xususiyati: yengil vaznli, uloqtirish uchun maxsus muvozanatlangan. 
Vazifasi: to‘qnashuv boshlanish arafasida dushman safini buzish, psixologik bosib yaratish. 
4.Bayroqli va nishonli nayza. 
Xususiyati: Nayza uchiga bayroq, tug‘ yoki nishon bog‘langan, harbiy ramziy ahamiyatga 

ega bo’lgan. 
Vazifasi: Qo‘shin bo‘linmalarini boshqarish, janglarda harbiy buyruqlarni berish. 
5.O‘tkir uchli va keng tig‘li nayzalar. 
Xususiyati: Ikki qirrali, keng tig‘li, chuqur sanchish, jarohatni og‘irlashtirishga 

mo‘ljallangan. 
Vazifasi: Sovutli, kuchli himoyalangan jangchilar bilan to‘qnashuvda hal qiluvchi zarba 

berish. 
Zarb beruvchi sovuq qurollar guruhiga gurz va jangovar boltalar kirgan. Bu qurollar 

dushmanning himoya vositalarini yorib o‘tish, ayniqsa sovut va qalqon bilan himoyalangan 
askarlarga qarshi samarali vosita sifatida ishlatilgan. Yozma manbalarda gurzi kuchli zarba beruvchi 
qurol sifatida tilga olinib, u jangning keskin pallalarida qoʻllanilgan qurollardan biri bo‘lgan. Ayrim 
manbalarda bunday qurollar og‘ir qurollangan lashkarlar tomonidan foydalanilgani qayd etiladi. 
Misol uchun Amir Temurning Halab shahrini zabt etish jarayoniga bevosita guvoh bo‘lgan tarixchi 
Nizomiddin Shomiy o‘zining “Zafarnoma” asarida mazkur voqeani quyidagicha tasvirlaydi. Abu 
Bakr bahodir xos navkarlari bilan o‘ng qo‘ldan dushmanga hamla qildi, o‘qu nayza va gurzi, 
shamshir zarbi bilan ularni haydadi.[14] Matnda o‘q (kamon), nayza, gurzi va shamshir birgalikda 
tilga olinadi. Bu holat Temuriylar qo‘shinida jang masofadan, kamondan o‘q uzish bilan boshlanib, 
keyin nayza bilan sanchma zarba berilganini, yaqin jangda esa gurzi va shamshir faol ishlatilganini 
ko‘rsatadi. Shuningdek, qo‘shin jangni bosqichma-bosqich olib borib, har bir qurol o‘z vazifasiga 
ko‘ra ishlatilganini bildiradi.  

4.Xulosa  
Umuman olganda, sanchuvchi, kesuvchi va zarb beruvchi sovuq qurollar Temuriylar 

qoʻshinining asosiy jangovar vositalari bo‘lib, ular harbiy yurishlarning muvaffaqiyatli kechishida 
muhim rol o‘ynagan. Yozma manbalarda ushbu qurollarning tez-tez tilga olinishi ularning 
Temuriylar davri harbiy tizimidagi markaziy o‘rnini ko‘rsatadi hamda qoʻshin ta’minoti masalasida 
sovuq qurollarga alohida e’tibor qaratilganini tasdiqlaydi. Yozma manbalarda uchraydigan qilich, 
shamshir, nayza, xanjar, gurzi, shashpar, tabarzin, bolta kabi qurollar nafaqat jang quroli sifatida, 
balki harbiy mavqe, ijtimoiy martaba va ramziy ma’noga ega vositalar sifatida ham talqin etilgan. 
Ayniqsa, qilich va nayza Temuriylar davri harbiy madaniyatining asosiy ramzlari bo‘lib, ular har bir 
jangchi uchun majburiy qurol sifatida belgilangan. Bu holat Amir Temur qo‘shinida qurollanishning 
minimal standartlari va harbiy intizom mavjud bo‘lganidan dalolat beradi. 

